
Vendim i Këshillit të Mediave të Shkruara të Kosovës ndaj 

ankesës së Drilon Gashi kundër Gazeta Express  

 

 

Këshilli i Mediave të Shkruara të Kosovës në mbledhjen e tij 

të mbajtur më 30 qershor 2023, shqyrtoi ankesën e dërguar nga 

Drilon Gashi kundër Gazeta Express lidhur me publikimin e 

shkrimit me titull “Ish-imami Drilon Gashi rrahu gruan pas 

një konflikti familjar, gjykata i shqiptoi “Vërejtje 

Gjyqësore””, dhe mori këtë 

 

 

 

                      V E N D I M  

  

 

 

 

 

- Ankesa nuk miratohet. 

 

 

 

 

 

 



 

 

                      

                      A R S Y E T I M 

 

 

 

Media ka publikuar një lajm me titull “Ish-imami Drilon Gashi 

rrahu gruan pas një konflikti familjar, gjykata i shqiptoi 

“Vërejtje Gjyqësore””, me pretendimin se shkrimi shkel 

kapitujt III (nxitja dhe gjuha e urrejtjes) dhe IV (e drejta 

për t’u përgjigjur) të Kodit të Mediave të Shkruara. 

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas shqyrtimit të ankesës KMShK gjen se ankesa është e 

pabazuar. Pra, nuk miratohet. 

 

Media ka raportuar në një rast të cilin e ka bazuar në një 

aktgjykim të gjykatës së rregullt, për një figurë publike 

përkatësisht zyrtar të lartë shtetëror. Në raste të tilla kur 

kemi vendim gjykate nuk është e nevojshme që media të kërkoj 

opinionin nga palët e përmendura në vendim, kjo pasi që 

Gjykata në aktgjykim sqaron të gjitha rrethanat dhe çështjet 

që duhet sqaruar. Andaj media në respektim të Kodit të Mediave 

ka vepruar kur ka cituar aktgjykimin dhe shkrimin e ka bazuar 

në aktgjykim. Në këtë pikë ankesa është e pa bazuar. 

  

Në lidhje me gjuhën e urrejtjes të lejuar nga Media në faqet 

e saj në rrjetin social, KMShK konsideron se për këtë pjesë 

nuk është kompetente dhe nuk mund të jap vendim, andaj për 

këtë pikë KMShK shpallet jo kompetente dhe hedh pikën e 

ankesës si të pa lejuar.  

 

Megjithatë KMShK fton mediat që në mundësitë dhe kapacitetet 

që kanë, të mundohen të kontrollojnë edhe komentet në rrjetet 

sociale. Në anën tjetër KMShK inkurajon ankuesin që të paraqes 

ankesa që përmes vet platformës së rrjeteve sociale është e 

mundur raportimi i gjuhës së urrejtjes dhe fyerjet e shpifjet.  

 

 

 

 

Andaj, KMShK vendos që ankesa të mos miratohet. 



Këshilli i Mediave të Shkruara të Kosovës 


